
Իրավական ակտի անհրաժեշտությունը (նպատակը)
    Նախագծի մշակման նպատակը գործող կարգում կամավոր ատեստավորման գործընթացի կազմակերպման ընթացքում ի հայտ եկած բացերի և խնդիրների հստակեցումն է ու որոշ դրույթների վերանայման արդյունքում  միջոցառման ավելի կանոնակարգված կազմակերպումը:
 Կարգավորման հարաբերությունների ներկա վիճակը և առկա խնդիրները
 
2022 թվականին Կառավարության սույն որոշման գործարկման ընթացքում արձանագրվեցին մի շարք խնդիրներ, որոնք ենթակա են կարգավորման՝ գործընթացի անխոչընդոտ իրականացման համար: Մասնավորապես, հայտերի մուտքագրման ժամանակ հետադարձ կապի ապահովման բացակայությունը հայտատուների և նախարարության համար լրացուցիչ խնդիր էր առաջացնում, որի պատճառով մեծ թվով զանգեր էին ստացվում և և՛ նախարարությունում, և՛ ԿՏԱԿ-ում՝  ճշտելու համար՝ արդյոք դիմումներն ընդունվել են: 
Հարկ է նշել, որ ազգային փոքրամասնության լեզուների դասավանդողների համար ևս նախատեսվել էր կամավոր ատեստավորում, մանավանդ որ քիչ դասաժամեր ունենալու պատճառով վարձատրությունը ցածր է: Հաշվի առնելով, որ ազգային փոքրամասնության լեզուների դասավանդողների թափուր տեղեր կան, և պակասը չի լրացվում նույն պատճառով (նաև՝ համապատասխան կրթությամբ մասնագետ չլինելու), ուստի այս փոփոխությամբ առաջարկվում է ատեստավորման հնարավորություն ընձեռել նաև խմբակավարների համար, ինչը լրացուցիչ խթան կհանդիսանա շահառուների կրթության որակը բարձրացնելու:
  Տարընթերցումների հիմք էին հանդիսացել նաև դրույքաչափի փոփոխության ժամկետի, ինչպես նաև դասավանդվող ժամերի նկատմամբ հաշվարկվող հավելավճարի վերաբերյալ դրույթները, որոնք կարգավորվել են:
  Համատեղությամբ աշխատող ուսուցիչների վճարման դրույթը ևս վերանայվել է՝ լավարկման սկզբունքով: Հիմնական աշխատավայրում ուսուցիչը կունենա դրույքաչափի փոփոխություն և կտրամադրվի հավելավճար, իսկ համատեղությամբ աշխատանքի վայրում կստանա միայն հավելավճար: 
[bookmark: _GoBack]Սույն կարգավորումը զերծ կպահի հավելյալ ռիսկերից, որը ենթադրում է, որ մասնագետները կձգտեն  հիմնական աշխատավայրում քիչ դասաժամեր դասավանդել, աշխատել համատեղությամբ՝ դրույքաչափի փոփոխությամբ պայմանավորված: Բացի այդ, համատեղությամբ աշխատողների դրույքաչափի փոփոխության դեպքում պետական բյուջեի ծախսերի էական ավելացում կնախատեսվի:
Չաշխատող, ինչպես նաև մինչև 3 տարեկան երեխայի խնամքում գտնվող անձինք ատեստավորմանը մասնակվելու հնարավորություն չունեն, որի առնչությամբ ստացվում էին բազմաթիվ առաջարկներ:
   Ազգային փոքրամասնությունների  առարկաները հիմնականում դասավանդվում են խմբակների ձևաչափով, և նշված մասնագետների համար աշխատավարձի բարելավում, հետևաբար առկա թափուրտեղերի համալրում կամ աշխատողների խրախուսում տեղի չի ունենում:
   Կամավոր ատեստավորման ընթացքում անհրաժեշտ արդյունք չցուցաբերած ուսուցիչների վերապատրաստման և վերաատեստավորման վերաբերյալ դրույթն է հստակեցվել:
Կամավոր ատեստավորման ընթացքում անհրաժեշտ արդյունք չցուցաբերած ուսուցիչները հնարավոր է՝ այլ աշխատավայրում շարունակեն գործունեությունը, և որևէ արգելող կարգավորում առկա չէ կարգում, ուստի անհրաժեշտություն առաջացավ նոր աշխատավայրում հաստատության տնօրենի պարտականություն սահմանել ուսուցչի վերապատրաստումը կազմակերպելու հարցը:


Առկա խնդիրների առաջարկվող լուծումները 

Գործող կարգում արձանագրված խնդիրները լուծելու նպատակով առաջարկվում է «Նախնական զինվորական պատրաստություն, Ֆիզկուլտուրա, «Երաժշտություն», «Կերպարվեստ», «Տեխնոլոգիա» առարկաների ատեստավորումն իրականացնել միայն թեստավորման եղանակով՝ հաշվի առնելով 2022 թ.-ին ի հայտ եկած խնդիրները: Անհավասար պայմաններով և եղանակով է իրականացվել այս առարկաների ատեստավորումը՝ պայմանավորված  մարդկային գործոնով, ինչպես նաև բարդության աստիճանի համաչափությունը հնարավոր չի եղել պահպանել: Ուստի անհրաժեշտություն առաջացավ բուհի լիազորություններից հանել ատեստավորման իրականացման գործառույթը՝ մեկ միասնական մեխանիզմ կիրառելու նպատակով, որի արդյունքում կնվազեցվեն նկարագրված ռիսկերը:
Ազգային փոքրամասնության լեզուների ուսուցման առկա խնդիրների կարգավորման միջոց է դիտարկվել նաև խմբակավարների մասնակցությունն ատեստավորմանը, որով հնարավոր կլինի դասավանդողների թափուր տեղերը փոքրիշատե համալրել, խթանել բուհական կրթություն ստանալու ձգտումը, բարձրացնել նաև խմբակավարների վարձատրությունը, քանի որ այդ առարկաները հիմնականում ուսուցանվում են խմբակների ձևաչափով:
Երկարացվել է հայտ ներկայացնելու ժամկետը, կարգավորվել են ատեստավորման գործընթացի ժամանակացույցի և մեթոդական ուղեցույցի հրապարակման ժամկետները:
Ուսուցիչների դրույքաչափի փոփոխության ժամկետի սահմանափակում կարգում չի սահմանվել, սակայն դրույթը հստակեցմանկարիք ուներ։
Կամավոր ատեստավորման ընթացքում անհրաժեշտ արդյունք չցուցաբերած ուսուցիչների վերապատրաստման և վերաատեստավորման գործընթացը կկազմակերպվի ստացված ցանկերի հիման վրա:  
2022 թվականին գործող կարգի 12-րդ կետով սահմանված առարկաների մասնագետների կամավոր ատեստավորման ընթացքում ի հայտ եկան մի շարք խնդիրներ. մասնավորապես ընթցակարգում գերակշռում էր մարդկային գործոնը, ինչպես նաև բարդության աստիճանը չէր պահպանվել, որի հետևանքով անհավասար պայմաններ էին ստեղծվել մյուս եղանակով՝ թեստավորման միջոցով ատեստավորվողների համար, ուստի անհրաժեշտություն առաջացավ կետը ուժը կորցրած ճանաչել, սահմանել միասնական ընթացակարգ: Նախագծում այն փոխարինվեց բաց մնացած այլ կարգավորումով:  
 Հավելավճար ստացող ուսուցիչներին համատեղությամբ աշխատելու դեպքում հավելավճար չէր սահմանվել, ինչը դժգոհությունների հիմք էր հանդիսացել: 
Իրավական ակտի կիրառման դեպքում ակնկալվող արդյունքը.
Կամավոր ատեստավորման գործընթացը շահառուների մի խմբի (օրինակ՝ «Նախնական զինվորական պատրաստություն, Ֆիզկուլտուրա առարկաների ուսուցիչների, համատեղությամբ աշխատողների) համար կիրականացվի ավելի հստակ կարգավորումների համաձայն: 
Առանց ժամկետային սահմանափակման դրույքաչափի փոփոխության (200.000 դրամ)  մասին դրույթը  կլինի ավելի հստակ ձևակերպումով:
Նախնական (արհեստագործական) և միջին մասնագիտական կրթական   ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետները ևս կարող են մասնակցել ատեստավորմանը՝ սույն կարգի պահանջներին համապատասխան:
ՆԶՊ առարկան դասավանդողների համար գործող կարգով աշխատավարձի էական փոփոխություն չէր կատարվում, և նախատեսվում է «Նախնական զինվորական պատրաստություն» առարկայի ուսուցիչների համար մինչև 22 ժամ դասավանդվող ժամերը հաշվարկել որպես մեկ դրույք, և տրամադրել նաև հավելավճար:
      Ազգային փոքրամասնության լեզուների ուսուցման որակի բարձրացմանը կարող է նպաստել  խմբակավարների մասնակցությունն ատեստավորմանը:
  Համատեղությամբ աշխատող ուսուցիչները կարող են հավելավճար ստանալ նաև 2-րդ աշխատավայրում՝ առանց դրույքաչափի փոփոխության: 
  Չաշխատող, ինչպես նաև մինչև 3 տարեկան երեխայի խնամքում գտնվող անձինք ևս առեստավորմանը մասնակվելու հնարավորություն են ստանում, որոնց համար 5-ամյա ժամկետը հաշվարկվում է ատեստավորումից անմիջապես հետո: Կարգավորումը կխթանի որակյալ մասնագետների մուտքը հաստատություններ:
Կամավոր ատեստավորման ընթացքում անհրաժեշտ արդյունք չցուցաբերած ուսուցիչների վերապատրաստման և վերաատեստավորման գործընթացը կկազմակերպվի ստացված ցանկերի հիման վրա:  
Անհրաժեշտություն է առաջացել կարգավորել նաև ռուսերենով ուսուցմամբ դասարանների դասավանդողների համար ռուսերենով թեստավորում իրականացնելու մասով:
    Աշխատավայրը փոխած ուսուցչը չի ազատվում գործող կարգի 78-րդ կետով  սահմանված՝ վերապատրաստման պարտավորությունից:


«Հայաստանի Հանրապետության կառավարության 2022 թվականի ապրիլի 28-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունումը նախատեսում է պետական բյուջեի  ծախսերի ավելացում՝ 2023 թվականին՝ 2021 թվականի և 2022 թվականի կամավոր ատեստավորված և համատեղությամբ այլ հանրակրթական ուսումնական  հաստատությունում աշխատող ուսուցիչների համար համապատասխանաբար  շուրջ 9 000 000 (ինը միլիոն) և շուրջ 19 000 000 (տասնինը միլիոն) ՀՀ դրամի չափով և նույն տրամաբանությամբ հաջորդ տարիներին:
«Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդողներ համար ֆինանսական միջոցներ նախատեսված են, այս նախագծով հնարավորություն է տրվում նաև խմբակավարներին ատեստավորվելու՝ հաշվի առնելով, որ այս առարկաները դասավանդվում են խմբակի ձևաչափով:
ՆՄԿՈՒ ոլորտի մասով ֆինանսական միջոցները ներառված են ոլոտի մասնագետների վերապատրաստման համար նախատեսված ծախսերում:
Կապը ռազմավարական փաստաթղթերի հետ
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից:   
  Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 2-րդ՝ «Կրթության առկա վիճակը և հիմնախնդիրները» գլխի 43-րդ և 45-րդ կետերով սահմանված, 3-րդ՝ «Կրթության մինչև 2023 թվականը զարգացման տեսլականը, նպատակը և ուղղությունները» գլխի  72-րդ, 73-րդ կետերով, 76-րդ կետի 2-րդ ենթակետով սահմանված թիրախային արդյունքների ցուցանիշի ապահովման պահանջից:  
  Միջոցառման անհրաժեշտությունը բխում է նաև ՀՀ կառավարության 2021 թվականի նոյեմբերի 18-ի 1903-Լ որոշմամբ հաստատված՝ ՀՀ կատավարության 2021-2026 թվականների  Կրթության, գիտության, մշակույթի և սպորտի նախարարության բաժնի 2.2 կետով սահմանված միջոցառման իրականացման անհրաժեշտությունից:
  Միջոցառման անհրաժեշտությունը բխում է ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  1-ին, 3-րդ պարբերությունից, 3-րդ պարբերության 4-րդ կետից:
     Միջոցառման անհրաժեշտությունը բխում է նաև «Հանրակրթության մասին» ՀՀ օրենքի 26-րդ հոդվածի 11-րդ  կետի պահանջից։ 

Իրավական ակտի մշակման գործընթացում ներգրավված ինստիտուտները, անձինք:
ՀՀ կրթության, գիտության, մշակույթի և սպորտի նախարարություն
